
Pas ne croira nostre poſterité,                                     
Que celle lá qui en toute choſe œuure,                       
Ait voulu faire en vn coup deux chefs d’œuure,        
L’vn en beauté, & l’autre en fermeté :    
                   

Ny que iamais ſi diuine beauté                                   
Dedans ſon coeur ſi grand cruaulté coeuure,              
Ny que le mal que ie monstre & deſcoeuure,             
Paruint iamais à telle extremité.  
                              

Et ſi on croit mes eſcrits ſi auant,                               
On la prendra, non pour quelque Ledée,                    
Ains de beauté, & cruaulté l’Idée :    
                        

Et ie ſeray pris pour vn dieu des eaux,                     
Qui ſus vn roch, ferme ſans peur du vent,                   
Fais deriuer de mes yeux grands ruiſſeaux.                

